REPUBLIKA E KOSOVES / REPUBLIKA KOSOVA

Pml.nr.268/2024

NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét: Agim Maligi,
kryetar i kolegjit, Rasim Rasimi dhe Valdete Daka anétaré, me bashképunétoren profesionale
Minire Xhambazi, procesmbajtése, né ¢éshtjen penale kundér té dénuarit R. Z., pér shkak té
veprés penale 1éndim i lehté trupor nga neni 185 paragrafi 3 lidhur me paragrafin 1 nén paragrafi
1.4 t&¢ KPRK-sé, duke vendosur sipas kérkesés pér mbrojtje té ligjshmérisé té mbrojtéses té
dénuarit té paraqitur kundér aktgjykimit té Gjykatés Themelore né Pejé-Departamenti i
Pérgjithshém P.nr.142/23 té datés 06.06.2023 dhe aktgjykimit té Gjykatés sé Apelit té Kosovés-
Departamenti i Pérgjithshém P.nr.850/2023, té datés 23.10.2023, né seancén e kolegjit té mbajtur
mé daté 15.05.2024, mori kété:

AKTGIYKIM

Refuzohet si e pabazuar kérkesa pér mbrojtjen e ligjshmérisé e mbrojtéses té dénuarit R. Z.,
e paraqitur kundér aktgjykimit té Gjykatés Themelore né Pejé-Departamenti i Pérgjithshém
P.nr.142/23 té datés 06.06.2023 dhe aktgjykimit té Gjykatés sé Apelit t¢ Kosovés-Departamenti i
Pérgjithshém P.nr.850/2023, té datés 23.10.2023.

Arsyetim

Gjykata Themelore né Pejé-Departamenti i Pérgjithshém me aktgjykimin P.nr. 142/23 té
datés 06.06.2023, té dénuarin R. Z., e ka shpall fajtor pér veprén penale 1éndim i lehté trupor nga
neni 185 paragrafi 3 lidhur me nén paragrafin 1.4. t¢ KPRK dhe e ka gjykuar me dénim me
burgim né kohézgjatje prej 10 (dhjeté) muajve i cili dénim do té ekzekutohet menjéheré pas
plotfugishmérisé sé kétij aktgjykimi. | dénuari éshté liruar nga pagesa e shpenzimeve té
procedurés penale. | démtuari A. Z. pér realizimin e kérkesés pasurore juridike éshté udhézuar né
kontest civil.

Konform nenit 86 té KPP-sé té dénuarit i éshté shqiptuar Masa e Trajtimit té Detyrueshém
Psikiatrik né Liri e cila do té ekzekutohet né Institucionin e Kujdesit Shéndetésor-Qendrén e
Shéndetit Mendor né P.. | dénuari urdhérohet ti nénshtrohet trajtimit té detyrueshém psikiatrik né

liri dhe té paragitet né gendrén e shéndetit mendor né P., sipas kohés, terminéve dhe
rekomandimit t& mjekéve-ekspertéve, gjithashtu ta pérdoré terapiné sipas rekomandimit té
ekspertéve mjekésor. Gjykata mund té shqiptojé trajtimin e detyrueshém psikiatrik me ndalim né
institucionin e kujdesit shéndetésor, kur i pandehuri nuk i nénshtrohet trajtimit té detyrueshém
psikiatrik né liri, kur kryesi braktis trajtimin e detyrueshém psikiatrik né liri. Kjo masé do té
zgjasé pér aq kohé sa i dénuari do té keté nevojé pér trajtimin e derisa té eksitojné kushtet mbi té
cilat éshté caktuar kjo masé, por nuk mund ti tejkalojé tri vite. Institucioni i kujdesit shéndetésor
—Qendra e Shéndetit Mendor né P., obligohet gé ti dérgoi gjykatés raport mbi gjendjen
shéndetésore dhe suksesin e trajtimit pér té pandehurin, sé paku njéheré né gjashté muaj dhe té
njoftojé gjykatén pér ¢do véshtirési né trajtim.

Né procedurén ankimore Gjykata e Apelit e Kosovés — Departamenti i Pérgjithshém, me
aktgjykimin PA1.nr.850/2023 e datés 23.10.2023, e ka refuzuar si té pabazuar ankesén e
mbrojtéses té dénuarit, ndérsa aktgjykimin e gjykatés sé shkallés sé paré e ka vértetuar.

Kundér aktgjykimeve té kundérshtuara, kérkesé pér mbrojtjen e ligjshmérisé ka paraqitur:

-Mbrojtésja e té dénuarit R. Z., avokate Ylberza Gllogjani Krasniqi, pa i potencuar bazat pér
paragitjen e kérkesés, me propozim gé kérkesa té aprovohet si e bazuar kurse aktgjykimet e
kundérshtuara té anulohen dhe céshtja té kthehet né rivendosje.

Zyra e Kryeprokurorit té Shtetit t¢ Kosovés, me shkresén KMLP.11.nr.149/2024 e datés
29.04.2024, ka propozuar gé kérkesa pér mbrojtjen e ligjshmérisé e mbrojtéses té dénuarit té
refuzohet si e pabazuar.

Gjykata Supreme e Kosovés, né seancén e kolegjit pasi i shqyrtoi shkresat e l1éndés, né
kuptim té nenit 435 paragrafi.1 lidhur me nenin 436 paragrafi.1 t¢ KPPK-sé dhe pasi i vlerésoi
pretendimet nga kérkesa pér mbrojtje té ligjshmérisé, konstatoi se:

- kérkesa pér mbrojtjen e ligjshmérisé éshté e pabazuar.

Mbrojtésja i té dénuarit né kérkesé, pretendon se gjykata e shkallés sé paré dhe gjykata e
shkallés sé dyté, éshté dashur ti marré parasysh shumé rrethana té cilat nuk i ka marré gjaté
matjes sé dénimit, e vecanérisht rrethanén se kryesi i veprés penale duhet té jeté i afté mendérisht
pér té kryer vepér penale. Tutje né kérkesé theksohet se gjykata éshté dashur té vlerésoj pranimin
e fajésisé dhe pendimin e thellé t& dénuarit, sepse pranimi i fajésisé éshté rrethané posacérisht
lehtésuese.

Gjykata Supreme e Kosovés, konstaton se pretendimet e mbrojtéses té dénuarit jané té
pabazuara.

Duke vlerésuar pretendimet e mbrojtéses té dénuarit, Gjykata Supreme e Kosovés e sheh té
nevojshme fillimisht té theksoj faktin se i dénuari né shqyrtimin fillestar e ka béré pranimin e

fajésisé dhe si rezultat i konstatimit té gjykatés se jané pérmbushur Kriteret e pércaktuara,
pranimi i fajésisé ishte aprovuar. Me kété rast duhet theksuar fakti se pranimi i fajésisé né asnjé
rrethané nuk prejudikon caktimin e llojit dhe lartésisé sé dénimit, por e réndésishme éshté qé i
dénuari ka gené i njoftuar pérkitazi me veprén penale, natyrén dhe pasojat e pranimit té fajésisé,
ndérsa i njéjti e ka pranuar fajésiné dhe até né prezencé té mbrojtéses té tij.

Sic¢ éshté theksuar edhe mé paré, kérkesa pér mbrojtjen e ligjshmérisé éshté paraqitur pér
shkak té shkeljes sé ligjit penal lidhur me dénimin e shqgiptuar, pérkatésisht faktin se me
aktgjykimin e gjykatés sé shkallés sé paré, té dénuarit i 8shté shqiptuar dénim i larté. Né lidhje
me kéto pretendime, Gjykata Supreme e Kosovés konstaton se né ményreé té drejté éshté zbatuar
ligji penal dhe té dénuarit i éshté shqiptuar dénimi i pércaktuar né suaza té dispozités sé lartcekur
pér veprén penale pér té cilén i dénuari éshté shpall fajtor.

Né arsyetimin e aktgjykimit té gjykatés sé shkallés sé paré jané theksuar té gjitha rrethanat gé
kané ndikuar né shqiptimin e llojit dhe lartésisé sé dénimit. Pérndryshe, duhet theksuar faktin se
nuk éshté né kompetencé té Gjykatés Supreme té Kosovés shqyrtimi i lartésisé sé dénimeve té
shqiptuara, por e réndésishme éshté se me rastin e shqgiptimit t& dénimit nuk jané tejkaluar
kompetencat ligjore, késhtu gé pretendimet e mbrojtésit né kété drejtim nuk géndrojné.

Pretendimi i mbrojtéses se gjykata nuk i ka vlerésuar drejté rrethanat lehtésuese me rastin e
shqiptimit té dénimit té dénuarit &shté i pabazuar. Sipas vlerésimit té késaj Gjykate té dy gjykatat
e instancave mé té uléta drejté i kané vlerésuar té gjitha rrethanat lehtésuese dhe rénduese me
rastin e shqiptimit t€ dénimit dhe shqgiptimit t& masés ndaj té dénuarit, pér kété dy gjykatat kané
paragitur arsyetim té mjaftuar dhe té ploté né aktgjykimet e tyre e me té cilat arsyetime pajtohet
edhe kjo gjykaté pa dashur gé edhe njéheré té béjé elaborimin e tyre.

Pretendimin e mbrojtjes se gjykata éshté dashté té vlerésoj rrethanén se kryesi duhet té jeté i
afté mendérisht, kjo Gjykaté vleréson se gjykata e shkallés sé paré drejt e ka vlerésuar edhe kété
rrethané pér faktin se i dénuari veprén penale e ka kryer né gjendjen e aftésisé sé zvogéluar
mendore, té cilén rrethané gjykata ja ka vlerésuar né kuadér té rrethanave lehtésuese.

Né pajtim me nenin 18 paragrafi 2 t¢ KPRK, personi i cili ka kryer vepér penale né gjendje té
aftésisé sé zvogéluar mendore, konsiderohet penalisht pérgjegjés, por kéto rrethana merren
parasysh nga gjykata kur vendos pér kohézgjatjen dhe llojin e sanksionit ose masés sé trajtimit té
detyrueshém.

Megjithaté, bazuar né dispozitén e nenit 385, paragrafi 5. té KPP, kur éshté fjala pér vendimin
pér dénim, shkelje e ligjit penal béhet vetém né rastet kur gjykata i ka tejkaluar kompetencat
ligjore me rastin e shqiptimit té dénimit, ndérsa né rastin konkret nuk ka ndodhur njé gjé e tillé.

Né rast se nuk éshté fjala pér kété shkelje, vendimi pér dénimin me kété mjet té
jashtézakonshém juridik, mund té kundérshtohet vetém nése kjo pjesé e aktgjykimit éshté marr
me shkelje esenciale té dispozitave té procedurés penale e cila do t& mund té ndérlidhej me

mungesén ose pagartésité e arsyeve lidhur me vendimin pér dénimin, mirépo, né rastin konkret
njé pretendim i kétillé né kérkesén pér mbrojtjen e ligjshmérisé nuk éshté paragitur.

Nga arsyet e cekura mé larté, kérkesa pér mbrojtjen e ligjshmérisé, éshté refuzuar si e
pabazuar dhe né pajtim me dispozitén e nenit 437 té KPPK é&shté vendosur si né dispozitiv té
aktgjykimit.

GJYKATA SUPREME E KOSOVES - PRISHTINE
Pml.nr.268/2024, mé daté 15.05.2024

Procesmbajtése, Kryetari i kolegjit
Minire Xhambazi Agim Maliqi



